
Lënda: Kthim përgjigje kërkesës për informacion
Z. Dorian Kodra
Lapsi AL
I nderuar z. Kodra,
Në përgjigje të kërkesës suaj për informacion lidhur me procedurën e prokurimit për ndërtimin e “Portit të Ri Tregtar të Integruar të Durrësit në Porto Romano – Faza I”, Autoriteti Portual Durrës, në cilësinë e autoritetit kontraktor, ju informon si më poshtë:
Lidhur me pyetjen: 1. Duke iu referuar të dhënave të publikuara në sistemin elektronik të Agjencisë së Prokurimit Publik, për çfarë arsye është ndërhyrë në janar 2026 për ndryshimin e afateve të procedurës së prokurimit për “Portin e Ri Tregtar të Integruar të Durrësit në Porto Romano – Faza I”
Ju bëjmë me dije se nga ana e Autoritetit Kontraktor nuk ka pasur asnjë ndërhyrje në janar 2026 në sistemin elektronik të Agjencisë së Prokurimit Publik.
Lidhur me pyetjen: 2. Cili është akti administrativ konkret, vendimi ose shkresa mbi bazën e të cilit është vendosur shtyrja e afatit përfundimtar të procedurës deri në datën 09.03.2026? si dhe , -3.  Kush është autoriteti përgjegjës që ka vendosur ndryshimin e afateve të procedurës së prokurimit dhe në çfarë date është marrë ky vendim?
Më datë 15.12.2025 BOE “ARCHIRODON CONSTRUCTION (OVERSEAS) COMPANY LIMITED - DEME DREDGING NV – SOCIETÀ ITALIANA DRAGAGGI S.P.A.” ka dërguar në SPE një kërkesë me 3 pyetje, ndër të cilat kërkon shtyrjen e afatit për dorëzimin e ofertës duke argumentuar: Për të paraqitur një ofertë teknike dhe tregtare gjithëpërfshirëse dhe të studiuar me kujdes, duke analizuar në detaje të gjitha aspektet e këtij tenderi, përfshirë punimet e përmirësimit të tokës dhe rikuperimit, të cilat kërkojnë kohë të konsiderueshme për koordinim me nënkontraktorët tanë të specializuar dhe furnitorët lokalë, me qëllim vlerësimin e mëtejshëm të alternativave për sigurimin e materialeve dhe shërbimeve si dhe rritjen e përmbajtjes vendore, kërkojmë me mirëkuptim që të merret në konsideratë një shtyrje e afatit për dorëzimin e ofertës.
AK në përgjigjen në SPE të datës 24.12.2025 shprehet:
Autoriteti Kontraktor pranon kërkesën për shtyrje të afatit, duke marrë në konsideratë kompleksitetin e objektit të punimeve, sipas argumentimit të paraqitur nga ana juaj. Në këto kushte, afati i ri për dorëzimin e ofertave përcaktohet më 09 mars 2026, ora 14:00.
Po në të njëjtën datë u pasqyrua në SPE  vendimmarrja e AK në lidhje me ndryshimin e datës së fundit në lidhje me dorëzimin e propozimit Teknik dhe ekonomik nga data 31.01.2026 në 09.03.2026.
Lidhur me pyetjen: 4. A ka pasur ndonjë pengesë ligjore, financiare apo proceduriale që e ka pamundësuar mbylljen e procedurës së prokurimit brenda afateve fillestare të parashikuara?
Nuk ka pasur pengesa ligjore apo financiare që të pamundësojnë vijimin e procedurës. Shtyrja e afateve për dorëzimin e ofertës teknike dhe ekonomike lidhet ekskluzivisht me pranimin e kërkesës së ardhur në SPE nga OE i kualifikuar për paraqitjen e propozimeve teknike dhe ekonomike.
Lidhur me pyetjen: 5. Duke qenë se ankesa e BOE “JAN DE NUL NV – SOLETANCHE BACHY INTERNATIONAL – VINCI CONSTRUCTION GEOINFRASTRUCTURE” është rrëzuar përfundimisht me vendimin nr. 549, datë 23.04.2025 të Komisionit të Prokurimit Publik, a ekziston aktualisht ndonjë ankim tjetër apo pengesë ligjore që e ndalon shpalljen e fituesit të tenderit?
Pas vendimit nr. 549, datë 23.04.2025 të Komisionit të Prokurimit Publik, nuk ekziston asnjë ankim aktiv apo pengesë ligjore që ndalon vijimin e procedurës apo shpalljen e fituesit, në përputhje me afatet proceduriale. Shtyrja e afateve për dorëzimin e ofertës teknike dhe ekonomike nga data 31.01.2026 në datën 09.03.2026 lidhet me marrjen në konsideratë të kërkesës së ardhur në SPE nga OE i kualifikuar për paraqitjen e propozimeve teknike dhe ekonomike.
Lidhur me pyetjen: 6. A është e vërtetë se, sipas të dhënave të dataset-it OpenData të Agjencisë së Prokurimit Publik, në datën 25.09.2025 ka mbetur e kualifikuar vetëm një ofertë ekonomike, dhe nëse po, a ka ndikuar kjo situatë në vendimin për shtyrjen e afateve të procedurës?
Po, në datën 25.09.2025 ka mbetur i kualifikuar vetëm një BOE, të cilit, pas kalimit të afatit 10 ditor të ankimit për të gjithë operatorët pjesëmarrës, dhe pasi është verifikuar Sistemi Elektronik i Ankesave në web-site zyrtar të Komisionit të Prokurimit Publik, në të cilin nuk ka rezultuar asnjë ankesë për këtë procedurë prokurimi. Autoriteti Portual Durrës në cilësinë e Autoritetit Kontaktor ka vijuar me dërgimin e ftesës për ofertë për OE të kualifikuar për fazën pasardhëse. 
Siç kemi sqaruar më sipër, shtyrja e e afateve për dorëzimin e ofertës teknike dhe ekonomike nuk lidhet me kualifikimin të vetëm një BOE, por lidhet me marrjen në konsideratë të kërkesës së ardhur në SPE nga OE i kualifikuar për paraqitjen e propozimeve teknike dhe ekonomike.
Lidhur me pyetjen:7. A parashikon autoriteti kontraktor shpalljen e fituesit të tenderit përpara datës 09.03.2026, apo kjo datë përfaqëson afatin maksimal deri në të cilin procedura mund të qëndrojë e hapur pa u finalizuar? dhe: 8. A është vendosur një datë e re orientuese ose përfundimtare për shpalljen e fituesit të procedurës së prokurimit dhe, nëse po, cila është ajo?
Data 09.03.2026 përfaqëson afatin e fundit për dorëzimin dhe hapjen e propozimit teknik dhe ekonomik dhe jo për shpalljen fituesit, e cila do të realizohet pas vlerësimit të propozimeve të paraqitura.
Lidhur me pyetjen: 9. Në rast se procedura nuk do të finalizohet deri në datën 09.03.2026, cilat janë opsionet administrative që po shqyrtohen nga autoriteti kontraktor, shpallja e fituesit, anulimi i procedurës apo një shtyrje e re e afateve?
Sqarojmë sërisht se data 09.03.2026 përfaqëson afatin e fundit për dorëzimin dhe hapjen e propozimit teknik dhe ekonomik dhe jo për shpalljen e fituesit, që do të thotë nuk ka finalizim më datë 09.03.2026. Në rast mosparaqitje brenda kësaj date të propozimeve teknike dhe ekonomike nga BOE i parakualifikuar  Autoriteti Kontraktor do të veprojë në përputhje me parashikimet e ligjit për prokurimin publik, duke shqyrtuar opsionet që ka në dispozicion , dhe duke  marrë vendime administrative të justifikuara.
Lidhur me pyetjen: 10. A mund të më pajisni me dokumentacionin përkatës që ka çuar në ndryshimin e afateve të procedurës, në funksion të transparencës për këtë projekt të financuar nga buxheti i shtetit me vlerë 39.320.000.000 lekë pa TVSH?
Nuk ka një dokument të veçantë lidhur me këtë ndryshim, i cili bazohet në korrespondencën me BOE siç është relatuar me sipër ne pyetjen 2. 

Për çdo informacion apo sqarim të mëtejshëm, mbetemi në dispozicionin tuaj.
Duke ju falënderuar për mirëkuptimin dhe bashkëpunimin tuaj,

Me respekt,
Koordinatori për të drejtën e informimit
Autoriteti Portual Durrës
